
1. INLEIDING

Die elfde US Woordfees is vanjaar met groot sukses vanaf 1 - 7 Maart op Stellenbosch
aangebied. Die Woordfeesprogram, met 204 items verdeel oor 250 vertonings (teenoor 164 in
2009), was die omvangrykste tot dusver. Positiewe terugvoer het nogmaals bevestig dat
hierdie fees van die Universiteit Stellenbosch wat sedert 2000 jaarliks in die eerste of tweede
week van Maart aangebied word, verskil van die gewone kunstefeeste weens die sterk
kreatiewe inslag van die program-aanbod, die fokus op woorde (ruim opgevat) en op die
letterkunde. Die US Woordfees bly steeds getrou aan die volgende missie:

Die Woordfees van die Universiteit Stellenbosch is 'n viering van die woord binne sy konteks en
in soveel vorme moontlik — soos poésie, prosa, debat, verskillende vorme van drama en musiek.
Die fokus val op Afrikaans, maar ander tale waarmee geografiese of ander verwantskappe
bestaan (onder meer van Afrika en die Nederlande) is ook welkom. Die fees is gerig op
studente, skoliere en die publiek en wil so inklusief moontlik wees.

Die US Woordfees het as deel van die nasionale kunstefeeskalender reeds groot aansien
verwerf weens die breé spektrum wat aangebied word — vanaf diepsinnige produksies en
gesofistikeerde kunsvorme tot ligter vermaak. Die geslaagdheid van die Woordfees kan
gemeet word aan die aansienlike groei wat met nagenoeg elke fees aangeteken word: nie net
in die aantal produksies nie, maar ook in terme van die saalbesetting, feesgangersprofiel, nuwe
vennootskappe wat gesluit word en  groei in mediabelangstelling. In 2010, die jaar van die
weéreldbekersokkertoernooi in Suid-Afrika, is met die tema Baljaar! Sport en sports, inderdaad
'n verdere groei van 17% aangeteken na 2009 se groei van 38%. Vanaf 2000 tot 2010 het die
Woordfeesbywoning gestyg van 1,000 tot ongeveer 47,300 besoeke.

Die US Woordfees spreek 'n groot behoefte in die Suid-Afrikaanse mark aan en trek 'n gehoor
van regoor Suid-Afrika en selfs uit die buiteland. Die teenwoordigheid van besoekers uit
Europa wat jaarliks terugkeer, het in 2010 weer eens opgeval. Die Woordfees is een van die
kunstefeeste in Suid-Afrika met die hoogste bywoningsyfer — die gemiddelde lokaalbesetting
het die afgelope vier jaar gewissel tussen 66% en 84%. Vanjaar was dit ongeveer 71%.

Agt en dertig produksies (48 vertonings) in die 37 feeslokale het vanjaar uitverkoop, waaronder
grotes soos Koeksister vir Zuma, My Sarie Marais, As die broek pas en Adam September en
die Nazi-skat in die HB Thom Teater; Chris Chameleon en Jan Blohm by Klein Libertas Teater
se buiteverhoog; die Koorfees Gala-aand met die Libertaskoor in die Endler, asook Stef Bos se
optrede by Stellenrust. Van die skrywersprogramme wat vanjaar die meeste aandag getrek
het, was die profiel-aanbiedings oor André P. Brink, Petra Miuller en Philip de Vos. Die
teenwoordigheid van skrywers soos Hennie Aucamp (deur die keurders vir die
WOORDtroFEES aangewys as die Woordkunstenaar vir 2010), Annelie Botes, Riana
Scheepers, P.G. du Plessis, Dana Snyman en Deon Meyer het gesorg vir vol sale. Gesprekke
oor Uys Krige en lzak de Villiers het groot belangstelling uitgelok, terwyl gewilde aanbiedings
soos Storievuur, Skemerverse en Filosofie-kafee uitstekend bygewoon is. Die teenwoordigheid
van skrywers uit die Lae Lande en Zimbabwe het gelei tot verrykende interaksie tussen
plaaslike en internasionale woordkunstenaars. Gesprekke en
rondleidings oor die visuele kunste was ook stampvol.

Danksy die ATKV kon die Woordfees vanjaar vir die eerste keer
deelnemers en produksies vereer met die WOORDtroFEES, waar
wenners 'n pragbeeldjie van 'n fee/muse, geskep deur Sanna
Swart, en 'n geldprys ontvang het op die laaste dag van die fees.

2. OPRIGTING EN PERSONEEL

In 1999 is 'n versoek deur die destydse rektor aan die US (prof. Andreas van Wyk) en die
dekaan (prof. Izak van der Merwe) aan die Departement Afrikaans en Nederlands gerig om
sterker na buite uit te straal. Dit het gelei tot die organisasie van die eerste Nag van Passie deur
vyf kollegas van dié departement en die Departement Drama, met 'n aantal assistente. Dit was
die vervulling van 'n ideaal wat sedert 1994 gekoester is om die Afrikaanse (en Nederlandse)

letterkunde en kunste te bevorder en 'n nuwe dinamiek rondom skrywers en kunstenaars, die
boekbedryf en kunste op gang te help bring deur middel van 'n inklusiewe fees.

Die groot sukses van die eerste Woordfees, 'n deurnagfees met 60
skrywers, het daartoe gelei dat die US 'n Woordfees-assistent en
kantoor begin befonds het. Tans bestaan die Woordfeesspan uit die
feesdirekteur prof. Dorothea van Zyl (sedert 2001), die Woordfees-
projekbestuurder Eduard Rosenstrauch, Woordkunsprojekbestuurder
Melt Myburgh en die administratiewe beampte Jana Hattingh. In
Oktober 2003 is, met die dekaan prof. Hennie Kotze se steun, begin
met 'n jaarprojek gerig op leerders, die Woorde Open Wérelde (WOW)-
projek. Die WOW-projekbestuurder, Fiona van Kerwel, is in 2004
aangestel. In 2009 het Shireen Crotz by haar aangesluit as
administratiewe beampte. Vanaf 2007 befonds die US en Fakulteit
Lettere en Sosiale Wetenskappe drie vaste poste vir die Woordfees en
WOW-projek.

In April 2008 is die Woordfees en WOW-projek aangewys as een van ses vlagskipprojekte van
Gemeenskapsinteraksie. Prof. Dorothea van Zyl het in dieselfde jaar 'n rektorstoekenning
ontvang vir voortreflike Gemeenskapsinteraksie. In 2009 het die FAK haar vereer met
toekenning vir besondere kultuurprestasie.

3. WOORDFEES 2010

Die hoofdonateurs van Woordfees 2010 is die US, Die Burger, Sanlam, wat onder meer die
Dramafees ondersteun, en die ATKV. Daarnaas was sowat 60 ander donateurs en 15
mediavennote, asook 14 wynplase, 17 verblyfinstansies en 22 produkborge betrokke.

Naas die Woordfeespersoneellede en 10 kodérdineerders is werksgeleenthede in 2010 verskaf
aan 60 assistente, 20 studente, 20 logistieke organiseerders, klank- en beligtingspersoneel.
Vanjaar het 436 kunstenaars, 240 skrywers en sprekers, die US Simfonie-orkes, asook 'n hele
aantal kore (onder andere die Libertaskoor en wenkore van 2009 se Koorsig-kompetisie) aan
die US Woordfees deelgeneem. Studente-assistente woon van die produksies by en leer die
kunste van nader ken, ontmoet skrywers en kunstenaars en raak dikwels self ywerige
feesondersteuners, terwyl hulle terselfdertyd geld verdien.

Die US Woordfees geniet jaarliks besonder positiewe nhasionale
mediadekking. In 2010 het RSG Nuus weer daagliks gedurende die
feesweek Monitor, Praat Saam en Spektrum uitgesaai vanuit die
Plataankafee agter die Sasol Kunsmuseum, terwyl Naweekjoernaal
aangebied is op die Saterdagoggend. Sodoende is 600,000 tot
900,000 luisteraars per dag bereik, met nuuswaardighede van die
hele universiteit én die streek wat saam met die US Woordfees
belig is. Radiostasies soos MFM, FMR, Radio Helderberg en Radio Namakwaland ook heelwat
lugtyd aan die fees afgestaan. Ekstra moeite is gedoen met bemarking onder studente deur Die
Matie en MFM.

Insetsels en programme gewy aan die Woordfees is vertoon op

SABC 2, SABC 3 Nuus vroegoggend (twee keer) en kykNET

(vanjaar ook Pasella en Top Billing). Talle berigte het in 'n

verskeidenheid koerante, op die internet (LitNet en Versindaba)

en in tydskrifte verskyn. Die Burger was ’'n uitstekende vennoot,

wat voor en tydens die Woordfees bykans daagliks 'n banierband

op die voorblad en ’'n berig op bladsy 3 geplaas het, naas berigte

op die kunsblad, in BY, ens. 'n Spesiale Woordfeesbylaag van 8

bladsye is weer versprei. Die Woordfees se eie webblad is druk besoek en goeie reaksie is
ontvang via die uitgebreide distribusielys van Woordfeesondersteuners wat oor die jare
opgebou is. 'n Groot aantal baniere, plakkate, viae en Woordfeesvere het in die dorp gepryk en
20,000 programboekies is uitgedeel.

Die Woordfeestema is baie oorspronklik verbeeld op die
Woordfeesplakkaat met  skildery deur Piet Grobler, asook in verskeie
produksies en aanbiedinge tydens die fees. Kabaret- en
dramaproduksies soos Vuvuzela, Lazuma! 2010, Ons sokker-republiek
2010 en Daan de Wet hou sy oog op die bal het aangesluit by die
Weéreldbeker-sokkertoernooi in Suid-Afrika. Kwessies rondom die
sportkultuur is verken in gesprekke deur besoekende Belgiese
kommentators Jeroen Roppe en Steven van de Perre, asook in die
Diskoersreeks op RSG. Vir die eerste keer is sportlegendes by die
Woordfees betrek met Supersport-gesprekke en 'n Rugbylegendes-
dinee in die Stadsaal. WOW-Sokkertoernooi vir leerders is op die
Van der Stel Sportveld aangebied.

Die Woordfees se programbekendstellingsfunksie was vanjaar by Die Huis van J.C. le Roux
buite Stellenbosch. By dié gesellige geleentheid is gaste vermaak deur Stef Bos, na toesprake
deur onder andere die rektor, prof. Russel Botman, en vennote van die Woordfees. Die
Nagtegaal Teksprys, waarvan die wenstukke voortaan by die Woordfees debuteer, is by dié
geleentheid oorhandig aan Daleen Kruger vir Draadwerk.

3.1 Nuwighede by Woordfees 2010:

Pryse en toekennings vir skrywers en kunstenaars is met die ondersteuning van die ATKV
vir die eerste keer oorhandig by die WOORDtroFEES.

Splinternuwe Kabaret & konsertfees is onder leiding van Niél Rademan aangebied in die
Sanlam nagKAT. Naas gevestigde kunstenaars soos Amanda Strydom, Elzabé Zietsman
en Pieter-Dirk Uys, is jong, opkomende kunstenaars bekendgestel.

By die Beyerskloof-musiekmarathon, onder leiding van Bertie Coetzee, is gevestigde en
jonger stemme in die musiekbedryf gekombineer in treffer-produksies.

Inklusiewe skoledebatkompetisie met Hoérskool Bloemhof as gasvrou het skole van so
ver as die Oos-Kaap gelok, danksy onder meer die ATKV en LAPA.

3.2 Hoofkategorieé op die Woordfeesprogram:

| Skrywersfees: Voorlesings en gesprekke deur skrywers

'n Jaarlikse verering van prominente skrywers vir hulle
bydrae tot Afrikaans, vanjaar André P. Brink, Petra Miiller,
Philip de Vos, Pieter Fourie en Peter Snyders

| Skrywersprofiele:

*| Stories agter stories: Onderhoude met skrywers

*| NB-Fees: Literére besprekings en boekbekendstellings

*| Aan tafel: Ete-programme met skrywers en kunstenaars

| Woord-ure: Lesings en gesprekke

*| Diskoers: Relevante gesprekke tussen meningsvormers, en onder

andere Freek Robinson, Cobus Bester en Iris Bester, direk
uitgesaai op RSG, asook gespreksreekse deur spesialiste

¢| Sanlam Dramafees:

Topgehalte dramaproduksies

Kabaret en konsert:

Optredes deur gevestigde en jonger kabaretkunstenaars

Woordmusiek:

'n Kombinasie van musiek, liriek en poésie

Musiekfees - Klassiek:

'n Wye verskeidenheid klassieke musiekproduksies

Musiekfees - Kontemporér:

Wye verskeidenheid gewilde kontemporére kunstenaars

Beyerskloof-Musiekmarathon:

Verskeidenheid kontemporére musiekaanbiedings

Kunsfees:

Feeskunstenaar Andries Botha, met Amanda Botha as
kurator; Kunsroete onder kuratorskap van Theo
Kleynhans; Allooi; Nina van der Westhuizen se skilderye
van Pieter-Dirk Uys; Oor die einders van die bladsy

Aan de Braak-fees:

Kabaret en musiek by Aan de Braak Teater

WOW-fees:

905 Graad 12-leerders van 64 skole woon werkswinkels,
motiveringspraatjies en fees-aktiwiteite by. 'n Joernalistiek-
werkswinkel, Woelige werkswinkel, onderwysersimposium e




Visuele Kunste-werkswinkel is ook aangebied.

| Koowee Kinderfees:

Gewilde kinderproduksies en toneelstukke

| Studentefees:

Debatkompetisie en musiekkonserte vir studente

*| SR-Fees: Maties se studenteraad bied verskeidenheid kulturele
aktiwiteite aan in aanloop tot en tydens die Woordfees

| Mardi Gras: 'n Voldagprogram met 'n gratis verhoog vir beide plaaslike
talent én glanspersone, stalletjies en 'n pretpark vir die
Stellenbosse gemeenskap en WOW-leerders

| Karnaval: Gesinspret, met kunstenaars, gratis verhoog, pretpark en

stalletjies by die Van der Stel Sportterrein.

Vanjaar se goed gebalanseerde program het onder meer bestaan uit 53 Skrywersfees-items,

21 Sanlam Dramafees-produksies en 18 produksies as deel van die Musiekfees.

3.3 Aantal produksies by US Woordfees

Die aanbod van 204 produksies (herhalings
uitgesluit) het produksies ingesluit wat deur
feesvennote gereél en geadministreer is,
soos Aan de Braak (6 produksies); die
Stellenbosch museum (2 produksies); Oude
Libertas Amfiteater (4 produksies), en die
Neelsie (1 produksie), die Studenteraad (6
produksies), Beyerskloof Musiek-marathon
(4 produksies) en Adam Tas (1 taal-
simposium). Hoewel dié onderdele nie
finansieel bydra nie, verleen dit meerwaarde
aan en verhoog die kwaliteit van die
Woordfeesprogram. Heelwat gratis produk-
sies is aangebied om die Woordfees vir
almal toeganklik te maak.

Aantal produksies per genre

Aantal produksies per genre: 2010

Persentasie verkope per genre

Veral die Koowee Kinderfees, Kuns-aanbiedings, woord- en skrywersprogramme is vanjaar
uitstekend ondersteun.

Die Skrywersfees (bestaande uit die Profiele, Skrywersfees, Stories agter
stories en Woord-ure) en die NB-fees se gewildheid het die entoesiasme vir
dié spesiale fokus bevestig met 'n totale bywoningspersentasie van 72%.
Prominente skrywers soos André P. Brink, Hennie Aucamp, Joan Hambidge,
Etienne van Heerden, Abraham H. de Vries, P.G. du Plessis, Riana
Scheepers, Annelie Botes, Shimmer Chinodya en talle ander het vanjaar
deelgeneem. Sewentien skrywersprogramme was uitverkoop. Die gewildstes
was: Evita se kossie Sikelela (150%); Nuwe stemme 4 (137.5%); Wat se ding
is 'n skets? Middagete met Dana, Martie en Elias (134%); Kort dingetjies en
dingetjies wat kort: 'n gesprek oor humor (131.25%); Die Januskop: die digter

I.L. de Villiers (126.67%); Dana en Braam praat saam (122.5%); Slu en sensueel ... Riana

Scheepers loop katvoet (120%), In die huis van die liefde (118%), Uys Krige in ons binnekring

(115%), Vier Feestelike Frankryk in Afrikaans en Frans (111.67%), Die kuns van die

kortverhaal (111.25%), Kollewyntjie in die tuintjie (110%), Laat my hart nie

teen my getuig nie (108.33%), Immergroen Dave Pepler (106.25%),

Storievuur (100.67%) en Die skyn van tuiskoms (100%). Storievuur en Uys

Krige in ons binnekring was al vroeg uitverkoop. Die profiel oor die

internasionaal bekende André P. Brink was besonder gewild, met

bywoningspersentasie van 118%.

Die Skrywersfees is vanjaar in 'n groter kykNET-Boektent aangebied, met
veel groter kapasiteit en gevolglik heelwat meer kaartjies wat te koop was.
Die nuwe lugversorgingstelsel het groot verligting gebring te midde van die
versengende somerhitte.

Die Woordfees bewerkstellig sinergie tussen verskillende instansies gemoeid met die

Neerlandistiek, soos die Nederlandse Taalunie, Kaapse Forum vir Neerlandistiek, die Suider-

Afrikaanse Vereniging vir Neerlandistiek, die Nederlandse en Vlaamse konsulate en

ambassades, asook die Suid-Afrikaanse Sentrum vir Nederland en Vlaandere. Theatergroep
Flint en Theater van de verloren tijd was vanjaar gaste op die fees,
saam met skrywers en sprekers soos Annelies Verbeke, Menno
Wigman, Jeroen Roppe en Steven van de Perre.

Soos in die verlede is 'n Neerlandistiekdag vir studente van
universiteite  soos  Windhoek, Kaapstad, Wes-Kaapland,
Grahamstad en Stellenbosch aangebied, asook die gewilde dinee
(Soete Groete) met voorlesings en optredes deur Afrikaanse en



Nederlandse skrywers en kunstenaars, vanjaar bygewoon deur die Nederlandse ambassadeur

en die rektor. Die Nederlandstalige skrywers vorm ook deel van die jaarlikse Skrywersgala,
vanjaar weer 'n voortreflike kombinasie van drama, voordrag, musiek en
skrywersvoorlesings onder die regie van Juanita Swanepoel.

Die Sanlam Dramafees was weereens hoogtepunt op die feesprogram, met

totale bywoningspersentasie van 70%. Die Nagtegaal Tekspryswenner,

Draadwerk (bywoning 79.78%), het vanjaar vir die eerste keer by die US

Woordfees gedebuteer. Die dramas wat vanjaar die beste verkoop het, was 'n

Koeksister vir Zuma (100.37%), My Sarie Marais (100.12%), As die broek pas

(100.00%) en Adam September en die Nazi-skat (99.14%). Al hierdie

produksies wat uitverkoop het, is in die HB Thom Teater aangebied, wat

opnuut illustreer hoe belangrik hierdie teater is vir die aanbieding van US Woordfees-

produksies. Die Drama-departement se produksie Soetbek (73.47%) het vanjaar baie aandag
getrek, onder meer by studente.

Van die sterkste produksies op die Musiekfees: Klassiek was onder meer die Koorfees Gala-
aand (104.34%) en Canciones del Sur / Musiek uit die Suide (100.56%). Totale bywoning:
56%.

Die Musiekfees: Kontemporér het vanjaar groot deel uitgemaak van
die feesprogram en ou gunstelinge was weer op die dorp. Koos &
Kennedy (128%) sowel as Chris Chameleon en Jan Blohm (105.4%)
het vroeg reeds uitverkoop. Die kapasiteit van die vertonings is
paar keer aangepas om soveel moontlik feesgangers te
akkommodeer. Die tweede pops-konsert saam met die
Konservatorium, die Baljaar-Bonanzal! (76.98%) was baie suksesvol.

Woordmusiek (woordkuns met musiek gekombineer) het nogmaals uitstekend
gevaar, met onder andere Niél Rademan: Van klassiek tot kabaret (112.22%),
Stef Bos: moedertaal (101.6%), Baby, as ek verby ry.. (101.11%) en
Skemerverse (100%). Verskeie nuwe produksies is aangepak, onder meer deur
'n aantal minder bekende, opkomende kunstenaars.

Kabaret & konsert, splinternuwe reeks in die Sanlam

nagKAT, het vanjaar met vele hoogtepunte gespog. Amanda

Strydom in Diva (101.33%), Elzabé Zietsman in kabaret
(100.67%) en Delicious Divas (88%) het die beste verkoop. Pieter-Dirk Uys
het opgetree in Bambi in kabaret (57.33%) en jong kunstenaars se talente is
tot laatnag bekendgestel.

Studente het in groot getalle gestroom na die Neelsie-fees, waar bekende

musiekgroepe opgetree het, en die SR-fees is ook baie goed ondersteun. Die

ATKV se nasionale studente-debatfees was deel van die Woordfeesprogram.

Heelwat studente is opgemerk by die skrywersgespekke en dramas — en nie net by die
produksies wat gekoppel is aan die kursusinhoud van studente van die Departement Afrikaans
en Nederlands, Drama en Joernalistiek nie. Spesiale voorsiening is gemaak vir goedkoper
kaartjies aan studente, met goeie samewerking van koshuise en studenteverenigings.

Die Koowee Kinderfees was vanjaar baie suksesvol by die Oude Libertas

Amfiteater, met entoesiastiese deelname en groot getalle. Al die

kinderproduksies het uitverkoop, met totale bywoning van 139% vir onder

meer Lollos (177.2%), Lofkleuter 2 — Nog Bybelstories en -liedjies (176%), So
bek moet jém kry (104%) en Woord Wipper en die boekeboef (100%).

Andries Botha, feeskunstenaar 2010, se uitstalling (slegs sy tweede in Suid-
Afrika sedert hy in 1988 die Standard Bank jong kunstenaar van die jaar was) onder
kuratorskap van Amanda Botha, het groot impak gehad. Meer as 6,300 feesgangers het dit
besigtig en daar was heelwat blootstelling op radio, televisie en in koerante. Andries Botha het
wéreldwyd opspraak verwek in bewarings- én kunskringe met veral sy olifantbeelde (van hout,

motorbande, ensovoorts). Vir die Woordfees het hy spesiaal twee

baba-olifante van motorbande gemaak.

Verskeie rondleidings en kunsgesprekke

is aangebied en

uitstekend bygewoon: Asem van ekstase — Suid-Afrikaanse
meesterwerke (182.5%); Onse mense (125%) en Rondleiding:
Andries Botha (123%). Daar was 63 uiteenlopende kunstenaars
betrokke by die Kunsroete onder kuratorskap van Theo Kleynhans, en verkope was goed.
Verskeie WOORDtroFEES is verower deur kunstenaars wat deelgeneem het aan die heel
besondere uitstalling, Oor die einders van die bladsy, in die JS Gericke-biblioteek se Africana-

kamer.

3.4 Feeshywoning — persentasie per genre

Hoewel daar groter aanbod van feeskaartjies was
as in 2009, was die gemiddelde persentasie
kaartjie-verkope hoér (71% teenoor 69%) en is
nagenoeg 18% meer kaartjies verkoop. Die Sanlam
Dramafees was, met 42% van die beskikbare
kaartjies wat verkoop is, die beste verkoper, wat
drama 'n baie belangrike Woordfeesgenre maak.
Die Skrywersfees het 19% van die totale
kaartjieverkope uitgemaak en die Musiekfees
(Klassiek en Kontemporér saam) 16%.

3.5 Kapasiteit / Bywoning

Die kapasiteit en die aanbieding van die US
Woordfees korreleer baie goed, met 'n totaal van
71% verkope. Soos blyk uit die grafiek kan die
bywoning van sommige onderdele egter nog
verbeter. Dit sal aandag ontvang in die
bemarkingsplan vir Woordfees 2011. Dit staan
teenoor die uitstekende bywoning van die Koowee
Kinderfees en die Kunsfees wat reeds bespreek is.

3.6 Computicket-verkope per dag

Feesbywoning per genre t.o.v. tatale kaartjieverkop  e:2010

Vanjaar se kaartjieverkope-tendens is moeilik vergelykbaar met dié van vorige jare weens
besondere omstandighede, soos tegniese probleme met die stelsel wat met Computicket
uitgeklaar sal moet word, en die feit dat die programbekendstelling weens die sokker-
wéreldbeker saam met die Suidoosterfees moes plaasvind. Die eerste week se verkope was
dus baie stadig. Dagverkope het op dag 21 vir die eerste keer verbeter op dié van 2009, maar
daarna was dit bykans konsekwent hoér, met 'n sterk toename nader aan die fees. Goeie
dagverkope korreleer in die algemeen egter steeds met groot media- en bemarkingsveldtogte,
terwyl verkope tydens naweke afneem. 'n Groter aantal kaartjies, en gevolglik 'n hoér bedrag
aan kaartjie-inkomste het vanjaar se Computicket-verkope gekenmerk.

3.7 Deurverkope

Die deurverkope het vanjaar effense afwaartse
neiging getoon, veral vanaf die Vrydag tot die
Sondag, wat aandui dat feesgangers op grond van
vorige jare se uitstekende Woordfeesbywoning
besef hulle moet betyds bespreek deur
Computicket.

Die stelsel het vanjaar uitstekend gewerk. Elke vertoning het
van hoeveel kaartjies vooraf verkoop is. Die assistente het per vertoning

Deurverkope per dag (Aantal kaartjies)
2500

a a a a

Dag 7

g
a

Vooraf

‘ 02007 (3032) W 2008 (6103) @ 2009 (3724) ® 2010 (5320)‘

finale Computicket-verslag gekry
genommerde

kaartjieboekie ontvang wat na afloop van die vertoning gerekonsilieer is om die totale verkope
vas te stel. Die geld is by die kantoor ingeteken en vorm deel van die ouditverslae.

Uitbetalings aan kunstenaars en skrywers,
asook produksiekostes, vorm die grootste
deel van die US Woordfees se begroting
(28%). Salarisse, fooie en honoraria
beloop 20%; WOW-Projek 10%; tegniese
kostes (ook klank en beligting) 11%;
spyseniering (produksies, funksies en
Baljaar-Bal) 8%; kunstenaars se reis en
verblyf 7%; bemarking en advertensie-
kostes 5%; huuruitgawes van lokale en
toerusting 5%. Dit demonstreer in watter
mate die fees se kernbesigheid gekoppel
is met kunstenaars en skrywers — wat die
Woordfees 'n sterk werkverskaffer binne

Finansiéle verslag - Uitgawes US Woordfees 2010

4. VERGELYKING TUSSEN WOORDFEESTE 200

7, 2008, 2009 en 2010

Hoewel 'n direkte vergelyking tussen Woordfeeste

2007 tot 2010 moeilik is omdat die feesprofiel

verskil, is dit tog interessant om sekere tendense deur vergelyking uit te wys:

4.1 Bywoning per genre

Die deurlopende groei in bywoning oor die 000

4.2 Aantal produksies per genre

Die afgelope vier feeste toon dat die US ||

Aantal produksies per genre:07 /08/09 /10

produksies per genre om in die aanvraag te

2010 was heelwat groter as vorige feeste,
maar die gemiddelde bywoningspersentasie
was hoér, op 71%. Daarteenoor is in 2007
relatief baie produksies aangebied as deel
van die Musiekfees, Diskoers en Dramafees,

aﬂﬂﬂaﬂ]J

maar met 'n laer gemiddelde bywonings-

persentasie.

4.3 Kapasiteit per genre

Die aantal beskikbare kaartjies is direk kapasiteit per genre: 07 / 08 /09 / 10

gekoppel aan die aantal lokale, die |*°® 02007
kapasiteit daarvan en die frekwensie van " B 2008
aanbiedings per lokaal. Die keuse van | = 2009
geskikte lokale vir produksies speel 'n groot | 4o | 82010
rol in suksesvolle feesbeplanning. Té groot | 2000

lokale vir klein produksies kan tot 'n

O,
ooraanbod van beskikbare kaartjies lei, wat I I II I II
nie die koste van die lokaalinrigting

regverdig nie. In 2010 is 'n beter balans
bereik by die Musiekfees en Sanlam Dramafees tussen die aantal beskikbare kaartjies en die
program as in vorige feeste. Die beplanning kan verder verbeter om die maksimum inkomste per
lokaal te verkry deur byvoorbeeld meer produksies in dieselfde lokaal aan te bied en sodoende te
bespaar op inrig-, logistieke en tegniese koste. Die kykNET-Boektent en Sanlam nagKat kon beter
benut gewees het, veral op die Saterdag van die fees.

4.4 Gevolgtrekking

Teenoor vorige feeste toon US Woordfees 2010 duidelike toename in die aantal kaartjies wat
verkoop is. Die fees se ondersteuningsbasis het beslis vanjaar uitgebrei — iets wat in ag geneem
sal word in die feesbeplanning vir 2011. Hierby moet sorg gedra word om nie die bestaande groep
feesgangers te vervreem deur radikale programveranderinge nie. Die kern van die US Woordfees
se produkaanbieding moet liefs behoue bly, maar markte kan wel uitgebrei word deur sorgvuldig
gekose aanbiedinge. Daar sal verder gekyk word na meer week-aanbiedinge om voorsiening te
maak vir die toenemende getal feesgangers wat van ver kom vir die hele Woordfees. Verskeie
versoeke is in dié verband van feesgangers ontvang.

5. WOORDE OPEN WERELDE (WOW)-VERSLAG

Die WOW-jaarprojek van die Woordfees, wat sedert 2003 aangebied word met die hulp van die
Fakulteit Lettere en Sosiale Wetenskappe en in samewerking met Studentewerwing, open
letterlik wérelde vir leerders. Nie net het die getal leerders wat jaarliks bereik word vermeerder
tot bykans 17,000 in 2009 nie, maar ook die projek-aksies het toegeneem.

Die projek iS tans een van dle US se grOOtSte WOW-projek: Opvoeders en leerders betrokke
skole-uitreikprogramme, en die enigste wat gerig | 200 =

is op geletterdheid, lees en die kunste, met 16000 1439

Afrikaans as fokustaal. Dit word reeds sedert | i wess  uzm

Oktober 2003 met groot sukses aangebied: In | ™| > o
2009 is 16,763 leerders en 467 opvoeders in 139 | s H H
skole bereik met 'n wye reeks projek-aksies. Tot | 2o

en met 31 Maart 2010 is daar reeds 8,108 R— 2006 2007 2008 000 w2010
leerders en 504 opvoeders van 215 skole bereik. (Lopend

Die WOW-projek bestaan uit verskeie subprojekte wat vervolgens kortliks beskryf word:

PROJEK-AKSIES
5.1 OP 6 MAART 2010, TYDENS WOORDFEES:

5.1.1 WOW-Dag, Graad 12

In 2010 was 905 Graad 12-leerders van 64 skole Maties-vir-een-dag.
Hulle is vergesel deur 166 onderwysers en 22 finalejaar Afrikaans-
onderwysstudente van die UWK. Vervoertoelaes aan skole en gratis etes
aan leerders en onderwysers is voorsien. Werkswinkels in kreatiewe skryf
is in 2010 onderskeidelik deur Nanette van Rooyen, Jan van Tonder; EKM
Dido en Zulpha Otto-Salies aangebied. 'n Uitvoering deur die simfonie-
orkes in die Paul Roos Sentrum is entoesiasties bygewoon, waarna die

wenstuk van die WOW-Dramaprojek besonder goed ontvang is. Springbok-afrigter Peter de
Villiers en Breyton Paulse, SuperSport-kommentator, het opgetree as motiveringsprekers. Ivor
Price van Media24 het gesprek gelei met 7de Laan-sterre Pierre van Pletzen en Annelisa
Weiland. Later kon die leerders die Karnaval besoek.

5.1.2 Skoolkoerantprojek

In samewerking met die US Departement Joernalistiek en Die Burger is werksessies van die
WOW-skoolkoerantprojek op Saterdag 6 Maart aangebied vir 85 leerders en 7 onderwysers
van 7 skole. Leerders het onderhoude gevoer en 'n eie Woordfees-koerant saamgestel.

5.1.3 Debatfees
Die eerste WOW-Debatfees by Bloemhof het 32 skole, 96
leerders en 64 opvoeders van so ver as die Oos- en Noord-Kaap
betrek, met werkswinkels, 'n gespreksforum en debatkompetisie.
'n Nuwe konsep, naamlik die kombinasie van ervare en
beginnerskole in debatspanne, het uitstekend gewerk in hierdie
waarlik gediversifiseerde projek-aksie.

5.1.4 Woelige Werkswinkels vir Graad 5 — 6-leerders

By hierdie werkswinkel, aangebied vir 61 jong leerders met 12 onderwysers uit 6 skole, val die
klem daarop om taal te geniet en speel-speel te leer. Leerders is opgelei in die skryf, voordrag
en toonsetting van  gedig.

5.1.5 WOW-werkswinkel vir Visuele Kuns

In samewerking met die Departement Visuele Kunste is 'n eerste werkswinkel aangebied, wat
ook daarop gerig is om die departement se bande met benadeelde leerders te versterk. Dit is
bygewoon deur 40 leerders en 6 onderwysers van 6 skole en word opgevolg met 'n kompetisie.
'n Soortgelyke werkswinkel word binnekort aangebied saam met die Departement Musiek.

5.1.6 WOW-slypskool vir drama-onderwysers

Bekroonde dramaturge, akteurs en regisseurs het vir die eerste keer drama-onderwysers se
talente en tegnieke kom help slyp in die skryf van nuwe tekste, die verwerking van tekste tot
drama-produksies, regie, spelleiding en tegniese aspekte.

5.1.7 WOW by die Koowee Kinderfees
Die baie gewilde Kinderfees by Oude Libertas is gratis bygewoon deur 80 kinders en 16
onderwysers van 8 benadeelde skole, vir wie dit 'n belewenis was.

5.1.8 Mardi Gras en Karnaval

'n Gratis verhoog op die Braak verskaf sedert 2007 jaarliks 'n ware

kulturele ervaring aan die WOW-leerders en breé gemeenskap,

met bekende akteurs en sangers, 'n orkesoptog, stalletjies, 'n

pretpark en kompetisies. Op die Vrydag- en Saterdagaand is die

Stellenbosch Karnaval aangebied by die Van der Stel Sportterrein,

met 'n gratis verhoog, pretpark en 'n groot aantal stalletjies.

Ongeveer 3,000 mense het die Mardi Gras bygewoon en sowat

4,000 die Karnaval. Die Karnaval is voorafgegaan deur 'n groot sokkertoernooi in hierdie
Weéreldbekerjaar, waaraan 350 leerders en 35 onderwysers uit 15 skole deelgeneem het. Dit
was so suksesvol dat dit 'n jaarlikse instelling gaan word.

5.2 JAARPROJEKTE:

5.2.1 Skrywersbesoeke
In 2009 is skrywersbesoeke gebring aan 8,410 Graad 12-leerders
van 59 skole, asook 170 laerskool-leerders. Voor 28 Februarie
2010 is 5,527 leerders en 116 opvoeders van 40 skole reeds weer
bereik. Skrywers wie se werk opgeneem is in Graad 12 se
voorgeskrewe tekste, soos Deon Meyer, EKM Dido, Dana
Snyman, Johan Bakkes, Willem Fransman, Elias P. Nel, Willem D.
Kotzé, Marzanne Leroux-Van der Boon, Diana Ferrus en Eben
Venter, lees tydens skoolbesoeke voor uit eie werk, bespreek dit

en beantwoord vrae. Leerders ontvang ook inligting oor studiemoontlikhede aan die US.

5.2.2 Verf-, Vers- en Verhoogkompetisie

Die Kinderfees en Verf-, vers- en verhoogkompetisie se gala-dae is in 2009 deur 175 jong
leerders bygewoon. Vir die kompetisie skryf leerders in die grondslag- en intermediére fase
vanoor die hele Wes-Kaap 'n kort gedig op A3-papier en maak 'n kleurryke plakkaat daarvan
ten einde kreatiwiteit en liefde vir woorde aan te wakker. Die werk word uitgestal en wenners
aangewys tydens 'n gala-dag, waar kort toneelstukke ook opgevoer word.

5.2.3 Dramaprojek

Leerders verwerk 'n teks uit hul voorgeskrewe werk tot 'n eie produksie, wat beoordeel word.
Die US Departement Drama bied werkswinkels aan die gekeurde groepe en stukke word
herskryf. Die wenstukke word tydens die WOW-Dag opgevoer vir die ander leerders. In 2009
het 174 leerders en 13 onderwysers van 6 skole deelgeneem.

5.2.4 Spelgala

'n Spelgala (ondersteun deur Landbouweekblad en die ATKV) wat reeds die
afgelope vier jaar met groot sukses aangebied is by Klapmuts Primér, is in
2009 uitgebrei na tweede landelike skool. Leerders neem deel aan
uitdunrondes by die onderskeie skole, waarna die wenners op  galadag
aangewys word — 1,092 leerders en hul onderwysers was betrokke as
deelnemers en ondersteuners

5.2.5 Leesfeeste en leeskringe

Die WOW-leesprojek rig leeskringe en leeshoekies vir leerders op en bied leesfeeste by skole
aan ten einde die leeskultuur te help verbeter en leesmotivering aan te wakker. Leesfeeste is
aangebied vir 5,600 laerskoolleerders van 6 laerskole. Poppekasvertoning van die WOW-
toneelstukkie oor die WOW-karaktertjie Woord Wipper is onder meer aangebied en die
skoolbiblioteek aangevul. Met die oog op deelname aan die ATKV se kinderboektoekennings is
30 leeskringe, met ten minste 300 lede, reeds by 20 skole opgerig. Opvoeders word ook gelei
in strategieé en metodes om lees te bevorder en om die 100 boeke wat die Wes-Kaapse
Onderwysdepartement per klaskamer beskikbaar stel, na behore te benut.

5.2.6 E-pos-uitwisseling

Hierdie loodsprojek het leerders van twee Wes-Kaapse skole elektronies in aanraking gebring
met leeftydgenote in 'n Nederlandse skool — 'n eietydse weergawe

van 'n penvriendeprojek.

5.2.7 Beurse

Binne die Fakulteit Lettere en Sosiale Wetenskappe word, in same-
werking met die US Sentrum vir Voornemende Studente, ongeveer
dertien WOW-beurse jaarliks geoormerk vir benadeelde studente.
Hulle word deurlopend gemonitor deur Fiona van Kerwel wat as
mentor optree.

6. WOORDFEES 2011

Die twaalfde US Woordfees vind plaas vanaf 4 - 13 Maart 2011, met die tema: Elwe en selwe.
Die 11 in 2011 word uitgebuit deur vir die eerste keer aandag te gee aan lekker rilstories en die
bonatuurlike, maar ook aan die self en die psigologiese.

Die 11 vier ook die instelling van die ELF (Eenheid vir Leesbevordering en Feesbestuur) wat as
onderdeel van beide die WOW-projek en die Woordfees begin word. Dit sluit die aanbieding van
werkswinkels vir onderwysers in oor lees in die klaskamer, en tweedens kursusse in skeppende
skryfwerk en manuskripontwikkeling gerig op die generering van geskikte, toeganklike leesstof
vir benadeelde gemeenskappe. Prof. Ronel Foster ('n bekroonde digter wat jare reeds kort
Kreatiewe Skryfwerk-kursusse aanbied), Woordkunsprojekbestuurder Melt Myburgh (digter en
dosent in Resensiekunde binne die Dept. Afrikaans en Nederlands en lank 'n hoérskool-
onderwyser) en WOW-projekbestuurder Fiona van Kerwel (tans besig met die laaste fase van 'n
Magister in Leesbevordering aan die Fakulteit Opvoedkunde en lank 'n laerskoolonderwyseres),
sal dit hanteer. Simposia oor feesbestuur word ook beplan.

Die WOW-program word deur die hele jaar aangebied en brei deurlopend uit namate nog meer
rolspelers en vennote betrek word. Dit lewer belangrike bydrae om die beeld van die US

Woordfees, maar ook van die Universiteit Stellenbosch, in verskillende Suid-Afrikaanse
gemeenskappe te help uitbou.

7. TEN SLOTTE

Die Woordfees is as 'n nie-winsgewende organisasie (met uitsondering van drie van die vyf
Woordfeespersoneellede wie se salarisse deur die Universiteit Stellenbosch betaal word) 100%
afhanklik van skenkings en borgskappe. Ons benodig die ondersteuning van instansies om 'n
andersoortige fees met pitkos aan te bied — 'n fees wat nie net wil vermaak nie, maar ook wil
inlig en opvoed.

Hiermee graag 'n uitnodiging aan al die Woordfeesvennote om met ons te skakel indien u
enige verdere inligting benodig of met voorstelle wil kom met die oog op volgende jaar se
Woordfees en/of die WOW-projek. U mening is vir ons baie belangrik.

Baie dankie dat u daartoe bereid is om te help bou aan hierdie belangrike inisiatiewe ter
bevordering van geletterdheid, die kunste, die boekbedryf en kultuur, asook van Afrikaans.

Met vriendelike groete,

Woordfeesspan:

Woordfeesdirekteur: prof. Dorothea van Zyl
Woordfeesprojekbestuurder: Eduard Rosenstrauch
Woordkunsprojekbestuurder: Melt Myburgh
WOW-projekbestuurder: Fiona van Kerwel
Organiseerders: Jana Hattingh, Shireen Crotz

Kodrdineerders:

Amanda Botha: Kunsfees, Leeskringe; Saartjie Botha: Sanlam Dramafees; Theo Kleynhans:
Kunsroete; Natasja Schellaars: Nederlandse en Viaamse komponent, Cornelia Faasen:
Diskoers, Koorfees; Leonore Bredekamp: Klassieke en ligte musiek; Bertie Coetzee:
Beyerskloof Musiek-marathon, Sanlam nagKAT: Niél Rademan, Tegnies: Pieter-Jan Kapp,
ATKYV Skoledebatkompetisie: Wynand Spruyt, Eric Arnolds: Mardi Gras.

